
 
 KATHY HOCHULگورنر   2025/10/27 :لیے کے  ریلیز فوری 

 
 

ملین کے ہاؤسنگ   215$کا تعمیراتی کام کے لیے تیار منصوبوں کو آگے بڑھانے کے لیے  HOCHULگورنر 
  ایکسلریشن فنڈ کا اعلان

  
نئے گھروں کو لگے تالے کھولنے کے لیے قومی سطح پر معروف پروگرام گردشتی قرض   1,800ریاست بھر میں 

   کے فنڈز سے نوازتا ہے
  

   بلین پیدا ہونے کی توقع ہے 1$ہاؤسنگ سرمایہ کاری میں 
  

  کے عزم کو دوام بخشتا ہے Hochulمزید رہائش گاہیں بنا کر ہاؤسنگ بحران پر حملہ کرنے کے گورنر 

  

  

)کیتھی ہوکل( نے آج ہاؤسنگ ایکسلریشن فنڈ کے آغاز کا اعلان کیا ہے، جو ریاست نیو  Kathy Hochulگورنر 
  215$یارک میں تعمیراتی کام کے لیے تیار مخلوط آمدنی والے رہائشی منصوبوں کی تعمیر کو تیز کرنے کے لیے 

کے سالانہ ریاستی خطاب سے ہاؤسنگ کی اہم تجاویز   2025ملین کا اپنی نوعیت کا پہلا پروگرام ہے۔ گورنر کے سنہ 
میں سے ایک، ہاؤسنگ ایکسلریشن فنڈ ہاؤسنگ کی شدید ضروریات کو پورا کرنے، اور ریاست بھر میں ملازمت میں 

افے کے لیے ان کے مذکورہ بالا نقطۂ نظر کا جزو اضافے کو ایڈجسٹ کرنے کے لیے رہائش گاہوں کی رسد میں اض
ر دیکھا گیا کہ کمیونٹیز کے پاس متفرق آمدنی والی رہائش گاہیں بنانے کے لیے درکار وسائل نہیں ہیں، ہے۔ ایسا بہت با

جس سے کئی تعمراتی منصوبے پرمٹ لے کر تیاری مکمل کر لیتے ہیں لیکن مالیاتی وسائل حاصل نہیں کر پاتے۔ نیو  
یاست بھر میں نئی ہاؤسنگ کی تیاری کو تیز  یارک کا ہاؤسنگ ایکسلریشن فنڈ اس اہم ضرورت کو پورا کرنے اور ر

کے  26ملین ڈالر کی سرمایہ کاری سے تیز کیا گیا ہے جو مالی سال  100$کرنے میں مدد دے گا۔ فنڈ کو گورنر کی 
ملین ڈالر ملایا گیا  115$نافذ شدہ بجٹ میں رکھی گئی ہے اور حصہ لینے والے قرض دہندگان کی جانب سے اس میں 

 ہے۔ 
  

  )ہوکل( نے کہا۔ Hochulگورنر  "نیو یارک میں رہائش کے بحران سے نمٹنے میں، ہم کوئی کسر نہیں چھوڑ رہے"، 
"یہ نیا، اختراعی قرضہ پروگرام ریاست بھر کی کمیونٹیز میں مخلوط آمدنی والے مکانات کی تعمیر کو شروع کرنے  

میں مدد دینے کے لیے ایک طاقتور نیا ٹول ہے۔ یہ نئے وسائل ہمارے خاندانوں، بزرگوں اور نوجوان بالغوں کے لیے 
 ک اور طریقہ ہیں"۔ رہائش کے مزید مواقع پیدا کرنے میں ہمارے لیے محض ای

  

نئے مکانات بننے کی   1,800آج اعلان کردہ ہاؤسنگ ایکسلریشن فنڈ ایوارڈز کے نتیجے میں ریاست بھر میں تقریباً 
 توقع ہے۔ ایوارڈ یافتگان یہ ہیں: 

  

• Community Preservation Corporation :$45.5   ملین 
• Merchants Bank :$42   ملین 
• Enterprise Community Partners  :$7.5   ملین 
• Local Initiatives Support Corporation :$5   ملین 

  



ملین کی سرمایہ کاری کا نصف نیو یارک سٹی کے اندر منصوبوں کے لیے مختص کیا جاتا ہے اور  100$ریاست کی 
ایوارڈ حاصل کرنے والے اضافی سرمائے نصف ریاست کے باقی حصوں میں منصوبوں کے لیے مختص کیا جاتا ہے۔ 

ملین   100$ملین فراہم کریں گے، جس سے نیو یارک سٹی کے اندر منصوبوں کے لیے فنڈنگ کی کل رقم  115$میں 
 ملین تک پہنچ جائے گی۔  115$اور باقی ریاست میں منصوبوں کی رقم 

  
( کے محکمے کے زیرِ انتظام،  HCRہاؤسنگ ایکسلریشن فنڈ، ریاست نیو یارک کے گھروں اور کمیونٹی کی تجدید )

تعمیراتی قرضے مخلوط آمدنی والی رہائشی عمارات کی تعمیر میں مالیاتی خلاء کو پرُ کرنے کے لیے کم لاگت کے، 
فراہم کرے گا۔ یہ فنڈ مخلوط آمدنی والے کثیر خاندانی کرائے کی گھروں کی تیاری میں نجی سرمایہ کاری سے فائدہ 

اٹھانے کے لیے عوامی سرمائے کو استعمال کرنے کے لیے ڈیزائن کیا گیا ہے۔ اس فنڈ سے ریاست نیو یارک میں  
  ے زیادہ کا تخمینہ لگایا گیا ہے۔بلین س 1ہاؤسنگ میں نئی سرمایہ کاری میں $

  

کے دیگر پروگراموں کی تکمیل کرتا ہے   HCRگردشی قرضہ فنڈ ماڈل رہائش گاہوں کی تیاری کو بڑھانے کے لیے 
فیصد سستی رہائش جیسے ٹیکس سے مستثنیٰ بانڈز اور کم آمدنی والے ہاؤسنگ ٹیکس کریڈٹس کی تخلیق   100اور 

کے لیے وقف محدود وسائل پر انحصار کے علاوہ کرائے کے لیے نئے گھروں کی تیاری کو تیز کرے گا۔ پروگرام کو  
 ادائیگی کی قرض یہ تو جائے ہو تبدیل میں فنانسنگ  مستقل جب منصوبہ مکمل ہونے کے بعدکہ ایسے ڈیزائن کیا گیا ہے  

کے بارے  ریاست نیو یارک کے ہاؤسنگ ایکسلریشن فنڈ پروگرامرکھے۔ برقرار کو خود ساتھ  ساتھ  کے وقت  ذریعے کے
  ملاحظہ کریں۔ کی ویب سائٹ HCRمیں مزید جاننے کے لیے، 

  
)رُتھ این وشناسکاس( نے    RuthAnne Visnauskasریاست نیو یارک گھروں اور کمیونٹی کی تجدید کی کمشنر 

"قرض دینے والے ان چار اداروں کے ساتھ شراکت داری کے ذریعے، ہم ریاست بھر کے رہائشیوں کے لیے   کہا،
ملین سے زیادہ شامل کر رہے ہیں۔ دیگر ریاستوں نے دکھایا ہے کہ یہ  200$نئے اپارٹمنٹس بنانے کے لیے  1,800

اختراعی، خود کو برقرار رکھنے والے قرض کے ماڈل سے فنڈنگ کے خلا کو پرُ کیا جا سکتا ہے جو کہ نئی ہاؤسنگ  
نے پر بہت کی تعمیر یا کبھی شروع نہ ہونے کے درمیان فرق ہو سکتا ہے، اور ہم اس اہم ٹول کو نیو یارک میں لا

)ہوکل( کی کوششوں کے لیے   Hochulخوش ہیں۔ ہم ریاست بھر میں مکانات کی فراہمی کو بڑھانے کے لیے گورنر 
ایک بار پھر ان کی تعریف کرتے ہیں، اور ہم اپنے شراکت داروں کا شکریہ ادا کرتے ہیں کہ وہ ہماری تمام کمیونٹیز  

 میں سستے، جدید مکانات بنانے کے عزم میں شریک ہوئے"۔  
  

Community Preservation Corporation  کے سی ای اوRafael E. Cestero   )رافیل ای سیسٹرو(
)وشناسکاس( کی تعریف کرتا ہوں کہ وہ ہاؤسنگ   Visnauskas)ہوکل( اور کمشنر  Hochul"میں گورنر نے کہا، 

کے ایک پرُجوش ایجنڈے کو آگے بڑھا رہی ہیں جو نیو یارک کی کمیونٹیز کی ضروریات کو مقدم رکھتا ہے۔ ایک 
ایسے وقت میں جب بڑے اور چھوٹے شہروں کو رہائش کی استطاعت اور فراہمی کے چیلنجوں کا سامنا ہے، اس 

ایسا ٹول دیا ہے جو ہاؤسنگ میں اہم سرمایہ کاری کرتا ہے اور ریاست بھر میں نئے منصوبوں انتظامیہ نے ہمیں ایک 
میں ان کی ٹیم کا ان کی مسلسل شراکت کے لیے شکریہ ادا کرتا ہوں۔  HCRکی ترقی کو تیز کرے گا۔ میں گورنر اور 

ہم اس فنڈنگ کو اپنے سرمائے کے ساتھ ساتھ تعمیراتی کام شروع کرنے اور نیو یارک کے تمام باشندوں کو رہائش  
  کے نئے مواقع فراہم کرنے کی خاطر دینے کے لیے تیار ہیں"۔

  
Merchants Capital  کے ایجنسی لینڈنگ کے وائس چیئرمینMathew Wambua  ،میتھیو وامبوا( نے کہا(

 "Merchants Capital  کوHCR   ہاؤسنگ ایکسلریشن فنڈ پروگرام میں شرکت کے لیے منتخب ہونے پر فخر ہے
اور اپنے کلائنٹس کے ساتھ اپنی شراکت داری کو مزید گہرا کرنے پر بہت خوش ہے۔ یہ   HCRاور اس اہم کاوش میں 

پروگرام نیو یارک سٹی اور نیو یارک سٹیٹ میں تعمیراتی کام کے لیے تیار سستے رہائشی منصوبوں کی تیاری کو تیز  
ہ اٹھا کر، ہم پورے خطے کی کرنے کے ایک طاقتور موقع کی نمائندگی کرتا ہے۔ ان کم لاگت والے قرضوں کا فائد

اس بات کو یقینی بناتے ہوئے کہ نیو یارک   —وری مکانات لانے میں مدد کر سکتے ہیں کمیونٹیز کے لیے انتہائی ضر
  کے زیادہ لوگوں کو محفوظ، مستحکم اور سستے گھروں تک رسائی حاصل ہو"۔

  

Enterprise  کے سرمایہ ڈویژن کے صدرLori Chatman ،انٹرپرائز کمیونٹی   )لوری چیٹ مین( نے کہا"
پارٹنرز کو اپنے ہاؤسنگ ایکسلریشن فنڈ کے ذریعے ریاست نیو یارک کے گھروں اور کمیونٹی کی تجدید کے محکمے 

https://gcc02.safelinks.protection.outlook.com/?url=https%3A%2F%2Fhcr.ny.gov%2Fnew-york-state-housing-acceleration-fund&data=05%7C02%7CRicardo.Pelaez%40otda.ny.gov%7Ca16e8667d9414ef8d92408de157807f8%7Cf46cb8ea79004d108ceb80e8c1c81ee7%7C0%7C0%7C638971802435129442%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=iWfUdgzFwh9lfleUOF1yx5MIk3Sbc3pjmNK7MrQeYGg%3D&reserved=0
https://gcc02.safelinks.protection.outlook.com/?url=https%3A%2F%2Fhcr.ny.gov%2Fnew-york-state-housing-acceleration-fund&data=05%7C02%7CRicardo.Pelaez%40otda.ny.gov%7Ca16e8667d9414ef8d92408de157807f8%7Cf46cb8ea79004d108ceb80e8c1c81ee7%7C0%7C0%7C638971802435148564%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=HZIFSgFDcopwMZXZJ2Ol4zc0yXbgwdlCPbDYE8BaRcE%3D&reserved=0


کے ساتھ شراکت کرنے پر فخر ہے۔ یہ اختراعی پروگرام گھر اور کمیونٹی کو فخر، طاقت اور تعلق کی جگہ بنانے 
کے ہمارے مشترکہ نصب العین کی عکاسی کرتا ہے۔ عوامی وسائل کو مشن سے چلنے والے سرمائے کے ساتھ جوڑ  

اہم   -بوں کو تیزی سے آگے بڑھا سکتے ہیں کر، ہم تعمیراتی کام کے لیے تیار، مخلوط آمدنی والے رہائشئ منصو
 مالیاتی خلا کو ختم کرتے ہوئے اور نیو یارک کے لوگوں کو فوری ضرورت کے قابل سستے گھر فراہم کرتے ہوئے"۔ 

  
LISC NY  کی سینئر ایگزیکٹو ڈائریکٹرValerie White ،ہاؤسنگ ایکسلریشن فنڈ بنانے  )ویلیری وائٹ( نے کہا"

اور اسے عملی جامہ پہنانے کے لیے تیزی سے آگے بڑھنے میں ان کی قیادت اور شراکت داری کے لیے ہم گورنر 
Kathy Hochul  کیتھی ہوکل( اور ریاست نیو یارک کے گھروں اور کمیونٹی کی تجدید کے محکمے کا شکریہ ادا(

کو اہم وسائل کی فراہمی کے لیے ریاست کے ساتھ مل کر کام کرنے پر فخر ہے جو کمیونٹیز   LISC NYکرتے ہیں۔ 
کو مخلوط آمدنی والے مکانات تیار کرنے اور مزید منصوبوں کو نصب العین سے حقیقت کی طرف لے جانے میں مدد  

ملین کے عزم کے ساتھ،  25$کے اپنے  LISC NYملین کی یہ سرمایہ کاری،  5$سے  کی جانب HCRکرتے ہیں۔ 
سستے ہاؤسنگ ڈویلپرز کو تیاری سے پہلے کی رکاوٹوں پر قابو پانے، ہاؤسنگ پائپ لائنوں کو مضبوط بنانے، اور 

 نیو یارک کے شہریوں کو فوری طور پر مطلوبہ معیاری، سستے گھر فراہم کرنے کے لیے بااختیار بنائے گی"۔  
  

"ہاؤسنگ ایکسلریشن فنڈ نیو یارک کے مستقبل میں ایک )راشیل مے( نے کہا،  Rachel Mayریاستی سینیٹر 
دانشمندانہ، اہدافی سرمایہ کاری ہے۔ ریاست بھر کی کمیونٹیز مزید مکانات بنانا چاہتی ہیں، لیکن اکثر اچھے منصوبوں  

، کو فنانسنگ میں کمی کی وجہ سے روک دیا جاتا ہے۔ یہ پروگرام اچھے منصوبوں کو شروع کرنے میں مدد دیتا ہے
بشمول مخلوط آمدنی والے مکانات جو افرادی قوت کو سہارا دیتے ہیں اور علاقوں کو مضبوط کرتے ہیں۔ سیراکیوز 
اور پورے نیو یارک میں، نئی، سستے، اور توانائی کی بچت کرنے والے مکانات کی ضرورت خاص طور پر شدید  

کی سرمایہ کاری اس مطالبے کو پورا کرنے میں مدد کرے گی جب کہ مزید متحرک، جامع کمیونٹیز  ہے، اور ریاست 
  تخلیق کی جائیں گی"۔

  
"ہاؤسنگ ایکسلریشن فنڈ ریاست نیو یارک کو   )لِنڈا بی روزینتھل( نے کہا، Linda B. Rosenthalرکنِ اسمبلی 

درپیش ہاؤسنگ بحران کو کم کرنے میں مدد کرنے کا ایک خوش آئند ذریعہ ہے۔ ریاست کے آس پاس کی کمیونٹیز  
بڑھتے ہوئے تعمیراتی اخراجات سے دوچار ہیں اور نئے کرائے کے مکانات کا خیرمقدم کریں گی، لیکن کام کرنے 

ملین کی سرمایہ کاری کے   215$)ہوکل( کے ریاست کی جانب سے  Hochulمی ہے۔ گورنر کے لیے فنانسنگ کی ک
خوش آئند اعلان کے ساتھ، ہم ان منصوبوں پر تعمیراتی کام شروع کر سکتے ہیں اور اس بات کو یقینی بنانے کے لیے 

  اپنا کام جاری رکھ سکتے ہیں کہ ہر نیو یارک والے کے پاس گھر کہنے کے لیے ایک محفوظ، سستی جگہ ہو"۔
  

سستی   HCR)ہوکل( اور  Hochul"یہ شاندار ہے کہ گورنر )میکاہ لاشر( نے کہا،  Micah Lasherرکنِ اسمبلی 
رہائش کے لیے ایک بڑے عوامی گردشی قرضہ فنڈ کا اعلان کر رہے ہیں۔ مجھے اس قسم کا فنڈ بنانے کے لیے سال 

)ہوکل( اور  Hochul)مے( کے ساتھ قانون سازی متعارف کرانے پر فخر تھا، اور گورنر  Mayکے آغاز میں سینیٹر 
ان کی ٹیم نے اسے اور بھی بڑا اور بہتر کیا ہے۔ نجی سرمایہ کاری کو غیر مقفل کرنے کے لیے سرکاری ڈالروں کا  

فائدہ اٹھاتے ہوئے، یہ فنڈ ہزاروں نئے گھر بنائے گا اور ریاست بھر میں ہاؤسنگ کی تیاری میں ایک بلین ڈالر سے  
رقم پیدا کرے گا۔ جب ہم اپنے ہاؤسنگ بحران کو حل کرنے کے لیے تخلیقی طور پر سوچتے ہیں، تو ہم نیو  زیادہ کی 

  یارک کے لوگوں کے لیے حقیقی نتائج فراہم کر سکتے ہیں"۔

  
 )ہوکل( کا ہاؤسنگ ایجنڈا  Hochulگورنر 

)ہوکل( نیو یارک کے رہائش کے بحران سے نمٹنے اور ریاست کو نیو یارک کے تمام باشندوں کے   Hochulگورنر 
کے نافذ کردہ بجٹ کے   25لیے زیادہ قابلِ استطاعت اور زیادہ رہنے کے قابل بنانے کے لیے پرُعزم ہیں۔ مالی سال  

داروں اور گھر کے مالکان کے لیے  ایک حصے کے طور پر، گورنر نے نئی ٹیکس مراعات، کیپٹل فنڈنگ اور کرایہ 
نئی حفاظتوں کے ذریعے نیو یارک کی رہائش گاہوں کی دستیابی کو بڑھانے کے لیے ایک تاریخی معاہدہ کیا۔ اس عزم  

بلین سے زائد نئی ریاستی فنڈنگ،   1.5$کے نافذ کردہ بجٹ میں رہائش کے لیے  26کو آگے بڑھاتے ہوئے، مالی سال 
ا واؤچر پائلٹ پروگرام نیز کرایہ داروں اور گھر خریدنے والوں کے لیے قابل استطاعت ہونے  ایک رہائش تک رسائی ک

بلین کے رہائشی پلان کی    25$کے معیار کو بہتر بنانے کی نئی پالیسیاں شامل ہیں۔ یہ اقدامات گورنر کے پانچ سالہ، 
حسب استطاعت گھر،   100,000کے نافذ کردہ بجٹ میں شامل تھا، ریاست بھر میں  23تکمیل کرتے ہیں جو مالی سال  



کمزور آبادیوں کے لیے امدادی خدمات کے حامل گھر بنانے یا محفوظ کرنے کے لیے نیز اضافی  10,000بشمول 
 سے زیادہ گھر بنائے یا بچائے جا چکے ہیں۔   68,000گھروں میں بجلی کا کام کرنے کے لیے۔ آج تک  50،000

  

(  Pro-Housing Communityکے نافذ کردہ بجٹوں نے گورنر کے پرو ہاؤسنگ کمیونٹی ) 26اور   25مالی سال 
ملین تک خصوصی   750$جو سند یافتہ علاقوں کو صوابدیدی ریاستی فنڈنگ میں  –پروگرام کو بھی تقویت بخشی ہے 
 سے زیادہ کمیونٹیز پرو ہاؤسنگ سرٹیفیکیشن حاصل کر چکی ہیں۔  370رسائی کا موقع دیتا ہے۔ فی الوقت 

  

###  

